
 «Անձնական հաշվի քարտից հատուկ անձնական հաշվի քարտ (և հակառակը) հաշվանցումներ կատարելու կարգը հաստատելու մասին» Հայաստանի Հանրապետության  կառավարության որոշման նախագծի            

1. Անհրաժեշտությունը

“Անձնական հաշվի քարտից հատուկ անձնական հաշվի քարտ (և հակառակը) հաշվանցումներ կատարելու կարգը հաստատելու մասին” ՀՀ կառավարության որոշման նախագիծը մշակվել է “Հարկային ծառայության մասին” ՀՀ օրենքի (այսուհետ` Օրենք) 28-րդ հոդվածի պահանջներին համապատասխան և ի կատարումն ՀՀ վարչապետի 03.02.2011թ. “Հայաստանի Հանրապետության մի շարք օրենքների կիրարկումն ապահովող միջոցառումների ցանկերը հաստատելու մասին” N 77-Ա որոշման 2-րդ կետով հաստատված “Հարկային ծառայության մասին” Հայաստանի Հանրապետության օրենքում փոփոխություն կատարելու մասին” ՀՀ օրենքի (8 դեկտեմբերի 2010 թվականի, ՀՕ-187-Ն) կիրարկումն ապահովող միջոցառումների ցանկի 1-ին կետի:

Օրենքի 28-րդ հոդվածի 1-ին մասի և 2-րդ մասի 2-րդ կետի համաձայն հար​կա​յին վար​չա​րա​րութ​յան ի​րա​կա​նաց​ման արդ​յու​նա​վե​տութ​յու​նը բարձ​րաց​նե​լու նպա​տա​կով հար​կա​յին մարմ​նում գոր​ծում է հար​կա​յին մարմ​նի հա​մա​կար​գի զար​գաց​ման ֆոնդ: Ֆոնդի միջոցների հաշվառման համար հարկային մարմնում բացվում են հատուկ անձնական հաշվի քարտեր: Անձնական հաշվի քարտից հատուկ անձնական հաշվի քարտ (և հակառակը) կատարվում են հաշվանցումներ` ՀՀ կառավարության սահմանած կարգով:

2. Ընթացիկ իրավիճակը և խնդիրները


Մինչև 01.01.2011թ. գործող Օրենքի 28-րդ հոդվածի խմբագրությամբ Ֆոնդի միջոցները հաշվառվում էին հատուկ անձնական հաշվի քարտերում, սակայն հաշվանցումներ անձնական հաշվի քարտերի և հատուկ անձնական հաշվի քարտերի միջև նախատեսված չէր:

01.01.2011թ.-ից հետո ուժի մեջ մտած օրենսդրական փոփոխությունների փաթեթով կարգավորվել են հարկային մարմիններում վճարողների պարտավորությունների հաշվառման հարցերի հետ կապված խնդիրները, մասնավորապես` անձնական հաշվի քարտերում և հատուկ անձնական հաշվի քարտերում պարտավորությունների գրանցման և մարման (վճարումների կամ հաշվանցումների հաշվին): Միաժամանակ, հնարավորություն է ընձեռնվել հաշվանցումներ կատարել նաև անձնական հաշվի քարտերի (որտեղ հաշվառվում են պետական բյուջեի միջոցները) և հատուկ անձնական հաշվի քարտերի (որտեղ հաշվառվում են Ֆոնդի միջոցները) միջև: Այս գործընթացը նախատեսվում է կարգավորել ՀՀ կառավարության առաջարկվող որոշմամբ:

3. Տվյալ բնագավառում իրականացվող քաղաքականությունը


Անձնական հաշվի քարտերի և հատուկ անձնական հաշվի քարտերի վարումը (նաև` դրանց միջև հաշվանցումները) իրականացնել էլեկտրոնային եղանակով` հնարավորինս հրաժարվելով թղթային տարբերակով գործող ընթացակարգերից:

4. Կարգավորման նպատակը և բնույթը


Որոշմամբ կարգավորվում է սխալ վճարումների կամ գերավճարների հաշվին անձնական հաշվի քարտերից հատուկ անձնական հաշիվներին (և հակառակը` հատուկ անձական հաշվի քարտերից անձնական հաշվի քարտերին) գումարների հաշվանցման գործընթացը:

5. Նախագծի մշակման գործընթացում ներգրավված ինստիտուտները և անձիք


Նախագիծը մշակվել է ՀՀ ԿԱ պետական եկամուտների կոմիտեի կողմից:

6. Ակնկալվող արդյունքը


Հարկային մարմինների կողմից վերահսկվող պարտավորությունները հաշվառող անձնական հաշվի քարտերի և հար​կա​յին մարմ​նի հա​մա​կար​գի զար​գաց​ման ֆոնդի միջոցները հաշվառող հատուկ անձնական հաշվի քարտերի միջև հաշվանցման գործընթացի կանոնակարգում:

7. Այլ տեղեկություններ (եթե այդպիսիք առկա են)


ՀՀ ԿԱ ՊԵԿ-ի կողմից մշակվել է և նախնական համաձայնացվել է ՀՀ ֆինանսների նախարարության հետ “Անձնական հաշվի քարտից անձնական հաշվի քարտ և հատուկ անձնական հաշվի քարտից անձնական հաշվի քարտ հաշվանցումներ կատարելու համար հարկ վճարողի դիմումի ու հարկային մարմնի կողմից կազմված եզրակացությունների և ամփոփ տեղեկանքների ձևերը հաստատելու մասին” ՀՀ ԿԱ ՊԵԿ նախագահի հրամանի նախագիծը:

